
بربنیاد آماری‌های وزارت صحت عامه ۷۸ تن از بیماران 
ویروس کرونا، در 24 ساعت گذشته در کشور جان 
باختند و نزدیک به  یک هزار و 650تن دیگر به این 

ویروس مبتلا شده اند.
در همین حال، شماری از بیماران داران در شفاخانه 
علی جناح کمبود آکسیجن را جدی ترین مشکل در 
به  که  و می‌گویند  میدانند  کابل  شفاخانه‌های شهر 
شان،  سن  که  را  بیمارانی  شفاخانه‌ها  علت،  همین 

بیشتر از پنجاه سال است، بستری نمی‌کنند.  
امین الله، همسر یک  بیمار کووید-19 در شفاخانه 
علی جناح گفت:»گفت که آکسیجن پیدا کن،گفت که 

اکسیجن دیگه نیست امکانات دیگه نیست.«
در همین حال، یک بیمار دار دیگر که ویروس کرونا 
جان پدرش را گرفته است، نگران جان مادربیمارش 
است که اگر آکسیجن کافی برایش نرسد، زنده گیش 

با خطر روبه رو خواهد شد.
او گفت:»در بازار سیاه یک بالون که بیست کیلو وزنش 
باشد و یک نیم ساعت بیمار را بس کند،تا چهارده هزار 

- شانزده هزار قیمتش است.«
داکتران شفاخانه علی جناح کمبود آکسیجن را می 
زنند.  می  سخن  شان  امکانات  کمبود  از  اما  پذیرند 
فیروز، یک داکتر در شفاخانه علی جناح گفت:»سیزده 
تا پایپ آکسیجن ما داریم تا این جا که میرسد فقط 

همینقدر زورش میرسد تا پنج لیتر بالا نمی رود.«

اردوغان: پاکستان دې د حامد کرزي نړیوال هوايي 

ډګر د امنیت په خوندیتوب کې راسره مرسته وکړي

امریکايي سناتوران: د دوحې تړون تر 

عملي کېدو دې یوه ډله امریکایي 
پوځیان په افغانستان کې پاتې شي

د ترکیې ولسمشر رجب طیب اردوغان د کابل 
امریکا  له  لپاره  ساتلو  امنیت  د  ډګر  هوايي 
مالي  او  لوجیستکي  ډیپلوماتیکې،  څخه 

غواړي. مرستې 
اردوغان په بروکسل کې د ناټو د ځینو مشرانو 
ته ویلي،  وروسته خبریالانو  له ملاقاتونو  سره 
خپل  ته  امریکا  یې  اړه  په  افغانستان  د  چې 
کړې:  زیاته  اردوغان  دی.  کړی  څرګند  نظر 
»ما د افغانستان په اړه ښاغلي بایډن ته خپل 
نظر څرګند کړی. که هغوی نه غواړي‌ چې موږ 
افغانستان څخه ووځو، که هغوی هلته د  له 
ترکیې مرسته غواړي، بیا نو هغه لوجیستکي، 
به  امریکا  او ډیپلوماتیکي مرستې چې  مالي 

یې راته برابروي، ډېرې مهمې وي.«
اردوغان په دې برخه کې د پاکستان د رول 
یادونه هم کړې او زیاتوي: »بله مسئله دا ده 

چې موږ په دې اړه هم خپل نظر څرګند کړی 
چې له موږ سره به پاکستان او هنګري هم په 

افغانستان کې وي.«
که څه هم افغان حکومت د ترکیې د ولسمشر 
دي‌  نه  څه  اوسه  تر  اړه  په  څرګندونو  دغو  د 
ویلي، خو په پاکستان باندې تل نیوکه کوي، 
چې په خپله خاوره کې طالبان ساتي، پالي،‌ 
افغانستان ته د جګړې لپاره  بیا یې  او  روزي 

استوي.‌ اسلام اباد بیا دا تورونه نه مني.
واقعیت  طالبانو  د  چې  ویلي  هم  دا  اردغان 
د هېرولو نه دی او له طالبانو سره به هم په 
دې اړه خبرې کوي، خو طالبانو وار دمخه د 
او  کړی  مخالفت  سره  کېدو  پاتې  له  ترکیې 
ویلي دي چې له امریکا سره د شوې هوکړې 
پر اساس باید ترکي عسکر هم له افغانستان 

ووځي. 2 مخڅخه 

د کابل په لوېديځ کې د وروستيو 
بريدونو موخې څه دي؟

د ناټو غونډه او په افغانستان 
کې د جګړې د دوام پیغام

پرديو ته له زاريو څخه خپلو ته 
انعطاف ښه دی

رستمي: په هېواد کې د ځمکنیو 

توتانو کلني حاصلات نږدې ۳۰۰ 
مټریک ټنو ته رسېږي

وزارت صحت عامه: در 24 ساعت 

گذشته ۷۸ تن بیماران ویروس 
کرونا جان باختند

د کرنې او مالدارۍ وزارت ویاند اکبر رستمي وایي چې روان 
کال په هېواد کې په ټولیز ډول د ځمکنیو توتانو د حاصلاتو 
کچه نږدې ۳۰۰ مټریک ټنو ته رسېږي. نوموړی زیاتوي: 
»روان کال په ډېری ولایتونو کې د ځمکنیو توتانو حاصلات 
ته  ټنو  مټریک   ۳۰۰ نږدې  یې  تولید  ټولیز  شوي،  زیات 
رسېدلی چې ډېر یې په کابل، بلخ، ننګرهار، هرات، پروان او 

ځینو نورو ولایتونو کې شوي دي.«
د نوموړي په وینا، روان کال په ټول افغانستان کې په ۳۲۰ 
جریبه ځمکه کې ځمکني توتان کرل شوي او ورځ تر بلې 
یې د کښت ساحه نوره هم پراخېږي. بلخوا بزګران وايي چې 
افغانستان د ځمکني توتانو کرکېلي او پالنې لپاره مناسبه 
هوا لري او په دې وروستیو کلونو کې د خلکو ترمنځ د دې 

مېوې کرکېله او پالنه دود شوې ده. 
دوی وايي، چې د نورو کرنیزو توکو په پرتله د ځمکنیو توتانو 
د کرکېلي وخت او لګښت کم، خو حاصلات یې د پام وړ 

ډېر دي.

۳

ستاسې ماشوم هم بریالی کېدای شي

بـاور درلـودل د  پـر ځـان 

انسـان پـه ژوند کـې یو له 

مسـایلو  اصيل  او  مهمـو 

څخـه دي او د ماشـومانو 

پـه ژونـد کـې د ځانګـړي 

ارزښـت درلودونکـی دی. 

چـې  وکـړئ  کوښـښ 

ماشـومانو تـه مـو پـر ځان 

ورکـړئ. حـس  بـاورۍ  د  د افغان پلاوي له حضور پرته د ناټو سرمشریزه ؛ 
سټولټنبرګ: د نظامي حضور له پای ته رسېدو وروسته هم له افغانستان سره خپلو مرستو ته دوام ورکوو  



د ناټو غونډه او په افغانستان 
کې د جګړې د دوام پیغام

پـر  کـې  سرمشریـزه  وروسـتۍ  پـه  ناټـو  د 
شـوې  پرېکـړه  او  شـوی  بحـث  افغانسـتان 
چـې ناټـو بـه د ځواکونـو لـه وتلـو وروسـته لـه 
افغانسـتان سره مرسـتو دوام ورکوي. د افغان 
امنیتـي ځواکونـو ملاتـړ، په بهر کـې د هغوی 
روزنـه، دایمـې ملکـي حضـور او پـه کابل کې 
د هوايـي ډګـر او تاسیسـاتو سـاتل د ناټـو د 
د  دي.  شـوي  ګڼـل  ټکـي  اسـاسي  مرسـتو 
امریـکا ولسـمشر جـو بایډن هم ویيل چې له 
افغانسـتان څخـه د ځواکونـو لـه وتلو وروسـته 
بـه هـم پـه دې هېـواد کـې لـه ترهګـرۍ سره 
چـې  شي  ډاډه  څـو  سـاتي،  جـاري  مبـارزه 
دا هېـواد یـو ځـل بیـا هغسـې د ترهګـرو پـر 
خونـدي پټنځـای بدل نه شي چې پـر امریکا 

بریـد وکـړي. 
د ناټـو پـه غونـډه کـې د افغانسـتان پـه تـړاو 
بحـث ښـايي ډېـرو تـه په ظاهـره مثبـت ټکي 
ولـري. د افغـان امنیتـي ځواکونـو د تمویـل 
او روزنـې دوام بـه هغـه اندېښـنې کمـې کړي 
وتلـو  لـه  ځواکونـو  بهرنیـو  د  ګواکـې  چـې 
پاشـل  ځواکونـه  امنیتـي  او  نظـام  وروسـته 
کېـدای شي. د ناټـو نـورې خربې چـې لـه 
افغانسـتان سره بـه ډیپلوماتیکـي اړیکې دوام 
هوايـي  وي،  هـم  بـه  مرسـتې  مـالي  کـوي، 
ډګـر بـه هـم سـاتل کېـږي او افغانسـتان بـه 
او دې  دا  پرېښـودل کېـږي.  نـه  تـه  سـقوط 
تـه ورتـه خربې ټولـې په ظاهـره مثبتـې دي، 
خـو پـه واقعیـت کـې یـو بـد پيغـام لېـږدوي. 
پـه  دی.  پیغـام  دوام  د  جګـړې  د  پيغـام  دا 
تېـرو شـلو کلونـو کـې هـم مرسـتې او ملاتـړ 
تـر دې زیـات وو، خـو جنـګ و. اوس بـه بیـا 
هم ښـايي دا مرسـتې وې، البتـه ډېر کمی به 
پکـې راشي، خـو جګـړه به وي. څـه ډول چې 
پـه تېرو شـلو کلونو کـې دغو مرسـتو، ملاتړ او 
تـګلارو د جګـړې مخـه ونـه نیولـه او امـن یـې 
را نـه وسـت، دغسـې بـه پـه همغـه کچـه او یا 
تـر هغـه کـم ددې مرسـتو او ملاتـړ دوام نـه 
جګـړه ختمـه کـړي او نـه بـه هـم امـن راولي. 
لـه همـدې امله د ناټو د غونـډې پیغام دا دی 
چـې پـه افغانسـتان کې به بیا هـم جګړه وي، 
دوی بـه ددې لپـاره چـې یـو  اړخ بریالـی نـه 
شي، بـل اړخ تـه بـه مالي مرسـتې ورکـوي، د 
ځواکونـو روزنـه به یـې کوي، اړیکې بـه ورسره 
سـاتي او نـه بـه پرېـږدي چـې سـقوط وکړي. 
پـه دې ډول بـه د جګـړې د دواړو لـورو انـډول 
برابـر وي، جګـړه بـه دوام کـوي، افغانـان بـه 
وژل کېـږي، کورونـه بـه ورانیـږي او جګـړه بـه 
غځېـږي. دا حالـت به یو لوری پـه دې توجیه 
کـوي چـې ګواکي مـوږ د افغانسـتان د خلکو 
لـه حقونـو، جمهوریـت او حاکمیـت دفاع کوو 
او نړیـوال ملاتـړ هـم لـرو، خـو بـل لـوری بـه 
همـدا جمهوریـت د اشـغالګرو پاتـې شـونی 
ګڼـي او بهرنـی ملاتـړ بـه یـې د پردیـو ملاتـړ 
ګڼـي او پـه دې ډول بـه جګـړه توجیـه کـوي.

لـه بـده مرغه بهرنیانو او په ځانګـړي ډول ناټو 
او امریـکا مـوږ تـه تـل پـه خـوږو کـې ترخـه را 
کـړې دي او وروسـتۍ پرېکـړه یـې هـم همـدا 
ده چـې دلتـه باید جګـړه وي، ځکه چې دوی 
تـه ګـواښ پېـښ نـه شي. کـه دوی رښـتیا د 
افغانانـو ملاتـړي وي، نـو لاره یې دا نه ده چې 
دوی د یـو اړخ ملاتـړ وکـړي، بلکـې لاره یـې 
دا ده چـې دوی د سـولې لپـاره کار وکـړي. 
ودروي،  جګـړه  اړخـه  خپلـه  لـه  بایـد  دوی 
افغانسـتان  د  راوړي،  فشـار  لپـاره  سـولې  د 
ګاونـډي  او  سـیمه‌ییز  جګړه‌غوښـتونګي 
هېوادونـه مجبـور کـړي چـې د سـولې ملاتـړ 
وکـړي. کـه دوی  د سـولې پیغام ورکـړي، کار 
ورتـه وکـړي، نـو پـه دې ډول بـه دلتـه جګـړه 
ختمـه وي، دوی بـه اړ نـه وي چـې ځواکونـه 
ورزوي او یـا هـم زمـوږ تاسیسـات وسـاتي او 

زمـوږ سره دا ډول مرسـتې وکـړي.

سرلیکنه

پـه تېـرو شـلو کلونو کـې پر افغـان ولس 

افغـان  د  جګـړې  حاکمـې  شـوې  تپـل 

نـه  پـرې  زيانـه  بـې  برخـه  هېـڅ  وطـن 

ښـوده، خـو دا جګـړه لـه بـده مرغـه پـه 

سيسـتماتيکه توګـه ډېـره د پښـتنو پـه 

سـيمه کـې روانـه وه او ده. د دې ټرب 

بـې  تـګ  لـه  تـه  ښـوونځي  ماشـومان 

جګـړي  تـرې  ښـوونځي  شـول،  برخـې 

تـرې  خدمـات  روغتيايـي  کـړل،  وران 

جګـړې واخيسـتل، لـه هـر ډول ټولنيـز 

مدنـې  او  ودې  اقتصـادي  پرمختـګ، 

حقونـو جګـړې محـروم او د دوی سـيمه 

د بهرنيـو ځواکونـو د پرمختللـو وسـلو د 

الـه وګرځېـده؛ خـو هېچـا دې  ازمويلـو 

جګـړې تـه د محروميـت لـه خدماتـو د 

پاتـې والي او پـه سيسـتماتيک ډول د 

دوی جغرافيـه د جګـړې لپـاره د ټاکلـو 

او نړيـوال  نـوم ورنـه کـړ، هيـڅ کورنـی 

خواخـوږی پيـدا نـه شـو چـې دا جرئـت 

وکـړي. مـوږ د دې وطـن د هـر وګړي په 

درد دردېـږو او پـه غـم يـې ځـان شريک 

بولـو، مـوږ د روانـې خونـړۍ جګـړې هر 

قربـاني تـه د افغـان قربـاني پـه سرتګه 

ګـورو. دا جنـګ د ټـول افغـان ولـس پـر 

وړانـدې جنـګ بولـو، ځکـه بـې توپيره 

راڅخـه قربانـۍ اخيل. خـو ولـې ځينـو 

بهرنيـو هيوادونـو او سـازمانونو وروسـتيو 

بريدونـو تـه د يـو قـوم د نسـل وژنـې نوم 

ورکـړ؟

مـوږ لـه يـوي اسـتخباراتې جګـړې سره 

یيـز  سـيمه  او  نړيـوال  چـې  يـو،  مـخ 

لوبغـاړي پکـې ښـکېل دي. د کابـل پـه 

پـر هـزاره وګـړو وروسـتي  لوېديـځ کـې 

لوبغـاړو  اسـتخباراتي  هغـو  د  بريدونـه 

کار دی، چـې پـه هيـواد کـې د مېشـتو 

زيانمنېـدو  يـووالي  د  منـځ  تـر  قومونـو 

تـه مامـور شـوي دي. دوی پـه دې ډول 

منـځ  پـه  ګانـو  هـزاره  د  چـې  غـواړي 

کـې د محروميـت او مظلوميـت انګېـزه 

اخيسـتو احساسـات  غـچ  د  او  پيـاوړې 

يـې را وپـاروي. پـه دې توګـه بـه د تېـر 

پـه څير او لـه هغه هـم په خونـړۍ توګه 

افغانسـتان قومـي او سـمتي جګـړو تـه 

ټېـل وهـل شي.

لـه بده مرغه اروپايـي ټولنه او امريکايان 

هـم يـاد اور تـه د پوکي وهلـو نيت لري. 

دوی هـم د جګـړې ګرمېـدو کـه ګټـې 

خونـدي کړې دي، بهرنيـان غواړي چې 

لـه افغانسـتان څخـه د دوی لـه نظامـي 

اسـتخباراتي  د  دوی  د  وروسـته  وتلـو 

دوام  جګـړې  داخلـې  لپـاره  پايښـت 

ولـري، پـه دې برخـه کـې دوی وار لـه 

مخـې  پـه ځينـو قومـي حق‌خـورو پانګه 

اچونـه کـړې څـو يـاد ماموريـت پـه پـوره 

ځـواک پـر مـخ يـوسي او يـادې موضوع 

تـه قومـي بڼـه ورکـړي. حـال دا چـې دا 

دې يـوه قـوم نسـل وژنـه نـه؛ بلکـې دا د 

افغـان نسـل وژنې د لـړۍ دوام دی چې 

تېـر شـل کاله روانـه ده. خو اوس په دې 

حسـاس وخـت کـې دې دا ډول بريدونو 

د ډېرېـدو يـو ځانګـړی هدف هـم همدا 

دی، چـې يـادو  بريدونـو ته د يـوه قوم د 

جينـو سـايټ نـوم ورکړي.

افغـان  چـې  ده  دا  غوښـتنه  زمـوږ 

او  حکومـت چـې هـر څومـره پـه قـوت 

ځـواک کولـی شي د يادو خونړيو پېښـو 

مخنيـوی دې وکړي، څو خـدای مه کړه 

هيـواد مـو د جګـړې يـوې بلـې خونـړۍ 

دورې تـه دننـه نشي.

مذهبـي  سياسـتوالو،  هـزاره  ټولـو  لـه 

مشرانـو او قومـي مخورو مو هيلـه دا ده، 

چـې يـادو خطرونـو او اسـتخباراتي لوبو 

تـه پـه ډېره ځيرکتيا د ولسي احساسـاتو 

د مديريـت او د يـادو بريدونـو د اهدافـو 

او موخـو پـه اړه ولس تـه د عامه پوهاوي 

پـه برخـه کـې خپـل واقعـي مسـووليت 

ادا او لـه يـوه بـل خطرنـاک حالتـه پـه 

مخنيـوي کې د خپل قوم او افغانسـتان 

پـه ژغورنـه کـې مرسـته وکړي. 

یـو  د  ورځپاڼـې  ژورنـال  سـټریټ  وال 
امریکایـي سـناتور جېمـز اینهـوف یـوه 
پـه مقالـه کـې  مقالـه خپـره کـړې ده. 
جـو  ولسـمشر  امریـکا  د  چـې  راغيل 
بایـډن لـه افغانسـتان څخـه د ځواکونـو 
ایسـتلو کـې بېـړه کـړې او په خربه یې، 

ده.  پرېکـړه  یـوه سـیاسي  دا 
نومـوړي زیاته کـړې، بایـډن وضعیت ته 
لـه پـام پرتـه دا پرېکـړه کـړې او د بـدو 
عواقبـو پـړه بـه هـم خپلـه د ده پـر غـاړه 
وي. اینهـوف وایـي، د بایـډن ادارې پـه 
دوی  چـې  وښـوده  دا  سره  وارخطایـي 

دوې لارې لـري، یـا پـه بشـپړه توګـه د 
ځواکونـو وتـل او یـا تـر نامعلومـې نېټـې 
کېـدل.  پاتـې  کـې  هېـواد  دغـه  پـه 
نومـوړي درېیمـه او معقولـه لاره دا بللې 
چـې بایـد د دوحـې هوکـړې تـر عميل 
کېـدو پـورې یوه ډلـه امریکایـي پوځیان 
پـه افغانسـتان کـې حضـور ولـري. دغـه 
افغانسـتان اوسـنی  سـناتور دغـه راز د 
وضعیت اندېښـمنوونکی بللی او ټینګار 
پـر خپلـه  بایـد  بایـډن  یـې کـړی چـې 

پرېکـړه لـه سره غـور وکـړي.
کـه څـه هم د امریـکا او طالبانو ترمنځ د 
دوحـې لـه تړون وروسـته تمـه دا وه چې 
پـه افغانسـتان کـې بـه د روانـې جګـړې 
پـه  میاشـتو  د  خـو  شي،  راکـم  شـدت 
تېرېـدو سره نـه یـوازې دا چـې جګـړې 
د  بلکـې  شـوي،  شـدیدې  هـم  نـورې 
سـولې خبرې هـم لـه نامعلـوم برخلیک 

سره مـخ دي. 

لـه دې سره جوخـت د افغانسـتان لپـاره 
تومـاس  اسـتازی  ټولنـې  اروپایـي  د 
نېکولسـن چـې د افغـان سـولې پـه تړاو 
خربو  د  سره  چارواکـو  پاکسـتاني  لـه 
لپـاره اسالم ابـاد تـه تللـی، وایـي چـې 
پـه دوحه کـې د افغان دولـت او طالبانو 
ترمنـځ په ټپه ولاړې خربې باید د دواړو 
منلـو  پـه  وړاندیزونـو  اسـاسي  د  لوریـو 
شي.  لاړې  مـخ  پـر  او  پیـل  بېرتـه  سره 
هغـه دغـه راز د خربو لـه لارې د افغـان 
کشـالې پـر پـای تـه رسـېدو او د تلپاتې 
اوربنـد پـر رامنځتـه کېـدو ټینـګار کـړی 
دی. د ویلـو ده چـې څـو ورځـې وړاندې 
پـه دوحـه کې د بیـن الافغـاني مذاکراتو 
دواړو لوریـو د یـوې ناسـتې پـه تـرڅ کې 
د مذاکراتـو پـر چټکتیـا هوکړه کـړې وه، 
خـو شـاوخوا د یـوې اونۍ پـه تېرېدو یې 

هېـڅ کومـه بلـه ناسـته نـه ده کـړې.

بېرتـه راسـتنېدونکو چـارو  او  د کډوالـو 
وزارت وايـي، پـه تېـرو دریو میاشـتو کې 
نـږدې ۱۸ زره کورنـۍ د جګـړو لـه کبله 
پـه کـور دننـه لـه خپلـو سـیمو بې‌ځایـه 

شـوې دي.
عبدالباسـط  ویانـد  وزارت  دغـه  د 
دا  لومړیتـوب  »زمـوږ  وايـي:  انصـاري 
چـې  سره  کسـانو  هغـو  لـه  څـو  دی، 
نـورو  او  چـارو  کډوالـو  د  دي،  اړ  ډېـر 
مرسـته  له‌خـوا  بنسـټونو  مرسـتندویه 
وشي. دا بې‌ځایـه شـوي ډېـری یـې د 
کنـدز،  بغالن،  هـرات،  تخـار،  لغامن، 
شـمېر  یـو  او  ننګرهـار  کندهـار،  فـراه، 
نـورو ولایتونـو دي چـې خپـل کورونه‌یې 
پرېښـي او امنـو سـیمو تـه تليل دي.«

پـه ورتـه مهـال د کډوالـو لپـاره د ملګـرو 
تـر بلـې  ملتونـو عـالي کمېشنري ورځ 
اندېښـنه  اړه  پـه  کېدونکـو  بې‌ځایـه  د 
ښـودلې. دغـه سـازمان وايـي، چې ۴،۸ 

میلیـون افغانـان پـه کـور دننـه بې‌ځایـه 
شـوي او ۲،۵ میلیونـه نـورو هېوادونو ته 

کـډوال شـوي دي.
ملتونـو  ملګـرو  د  لپـاره  کډوالـو  د 
او  کېـدو  بې‌ځایـه  د  کمېشنري  عـالي 
کډوالـۍ اصيل لامـل جګـړه ښـيي. د 
ګرانـدي  فیلیپـو  ريیـس  سـازمان  دغـه 
د جګـړې لـه املـه د بې‌ځایـه کېدونکـو 
ده. ښـودلې  اندېښـنه  اړه  پـه  افغانانـو 

نومـوړی زیاتـوي: »هغـه څـه چـې مـوږ 
د  ولیـدل،  کـې  کلونـو  څـو  وروسـتیو 
پـر  مـوږ  دي.  زیاتېـدل  تاوتریخـوالي 
مؤسسـاتو او نړیوالـو بنسـټونو لکـه هلـو 
ټرسـټ د بریدونو شـاهد وو، هغوی چې 
او  سـخت  لپـاره  ژغورنـې  د  انسـانانو  د 
بنسـټیز کارونـه کـوي. ډېـری خلـک د 
قومـي اړیکـو له مخې وژل شـوي او دا د 
تاوتریخـوالي ډېره اندېښـمنوونکې برخه 
ده چـې شـاید بیـا افغانسـتان کـې پیل 

شي. د بهرنیـو عسـکرو لـه وتو وروسـته، 
کېـدای شي دا وضعیـت لا خـراب شي. 
لـه همـدې املـه موږ پـه افغانسـتان کې 
دننـه د یوه داسـې پالن پـر جوړولو کار 
کـوو چې خلـک د وضعیـت لـه خرابېدو 
ګاونډیـو  او  شي  تېـر  پولـو  لـه  سره، 

هېوادونـو تـه کـډوال شي.«
ګرانـدي وايـي، د کډوالـو لپـاره د ملګرو 
دې  د  اوس  کمېشنري  عـالي  ملتونـو 
لپـاره چمتووالـی نیيس چـې د بهرنیـو 
عسـکرو لـه وتلـو وروسـته، لـه بې‌ځایـه 
شـویو او کډوالـو سره څـه ډول مرسـته 

وکـړي.
دا پـه داسـې حال کې ده چـې د ملګرو 
 ۱۸،۴ چـې  ښـيي،  شـمېرې  ملتونـو 
هېـواد  دغـه  د  چـې  افغانـان  میلیونـه 
نـږدې نیمايـي نفـوس جـوړوي، بېړنیـو 
امریـکا  لـري.  اړتیـا  تـه  مرسـتو  برشي 
هـم د روان میالدي کال پـه لومړیو کې 

وویـل، لـه افغانسـتان سره بـه پـه بشري 
برخـه کـې ۲۶۶ میلیـون ډالـره مرسـته 
وکـړي. لـه دې ټولـو مرسـتو سره سره، 
جګـړې  د  شـوي  بې‌ځایـه  دغـه  ډېـری 
حـل  یوازینـی  سـتونزو  خپلـو  د  پـای 

بـولي.

د کابل په لوېديځ کې د وروستيو بريدونو موخې څه دي؟

امریکايي سناتوران: د دوحې تړون تر عملي کېدو دې یوه ډله امریکایي پوځیان په 

افغانستان کې پاتې شي

کډوالو چارو وزارت: په تېرو دریو میاشتو کې د جګړو له کبله ۱۸زره کورنۍ بې ځایه شوي

ليکنه: هيواد ځاځی	

زه د انسـانانو تـر منـځ د مشرتکاتو د 
لټـون لپاره د هڅو پـر ضرورت باور لرم. 
مسـلمان راته ورور ښـکاري، خو له غير 
مسـلم سره د انسـانيت او ګـډو ګټـو پر 
بنسـټ تعامـل او معاملـه د ژونـد اړتیـا 
ګڼم. د انسـاني مرسـتو پـر اغېزمنتوب 
او ارزښـت باندې هـم پوهيږم، خو هغه 
مهـال پـر پرديـو باندې حسـاب نه کوم 
چـې خربه زمونـږ د خپـل کـور جوړولو 
تـه راورسـيږي. هـر څـوک خپـل کـور 
جـوړوي او هـر شـخص د خپـل کـور او 

هيـواد د جوړولـو دنـده پـر غـاړه لري.
د اوږدو جګـړو، مهاجرتونـو، د فرصتونو 
او د ميل مشرتابـه نشـتون، د چارواکو 
ناتـار  سرچینـو  پـه  هيـواد  د  فسـاد، 
او د مرسـتو پـه نـوم د غـربي نـړۍ لـه 
پـه  ولـس  زمونـږ  سـپکاوي ډک چلـن 
خپلـو  او  حکومـت  خپـل  ځـان  خپـل 
د  مهـال  پـر  اړتیـا  د  بانـدې  مشرانـو 
حسـاب کولـو پرځـاى پرديـو خيراتونـو 
تـه پـه سرتګې نيولـو معتـاد وګـرزول. 
دلتـه هـر څوک داسـې فکر کـوي چې 
کـوم پـردى به راځي، مونږ تـه به هيواد 
جـوړوي او دغـه مو وربانـدې حق دی. 
نـه نـه، داسـې نـه ده. مونـږ بـه خپـل 
کورونـه پـه خپلـه جـوړوو او پـه خپله به 
پرېکـړه کـوو چـې کـور څـه ډول جـوړ 
کـړو. کـه مونـږ خپـل کـور ورانـوو، نـو 

پـردي بـه يـې ولـې راتـه جـوړوي؟
شـل کالـه وړانـدې دلتـه د درېيـم ځل 
لپـاره  پردي وسـله‌وال ځواکونه راغلل. 
دا داسـې پردي وو چې د پیسـو په زور 
او نـورو اقتصـادي وړتیـاوو پـه مـټ پـر 
نـړۍ حکومـت کـوي. لا يـې د طلسـم 
ماتولـو او رقابـت لپـاره څـوک نـه دي 
پیـدا شـوي. مونـږ  اورېدلـې وه چې په 
لوېديـځ کـې دومـره عدالـت شـته چې 
لـه حيـوان سره پـه ظلـم کولـو بانـدې 
تيري کوونکـي ته سـزا ورکـول کېږي، 
خـو دلتـه مـو وليـدل چـې همدغـه د 
مخکښـان  حقونـو  برشي  او  عدالـت 
او  پـه ځورولـو، تنګولـو، ربړولـو  زمونـږ 
وژلـو بانـدې نـه مړېـدل. کيـداى شي 

لامـل یـې دا وي چـې مونږ ورتـه پردي 
يـو او پـه غـرب کـې حيوانات يـې خپل 
دي. بلـه دا چـې مونـږ خپله هـم يو بل 
وژنـو، نـو هغوى بـه هم رابانـدې د وژلو 

چـل زده کاوه.
ناټـو  نـه کـړو چـې د  بایـد هير  مونـږ 
ټولنـې  او  هیـواد  د  زمونـږ  ځواکونـه 
جوړولـو ته نـه؛ بلکې د خپلـو هيوادونو 
د خوندیتـوب لپـاره راغلي وو. غوښـتل 
يـې خپـل دښـمن د هغوى خـاورې ته 
لـه ورتلـو وړانـدې دلتـه ووژني. هغـوى 
تـه د هـر هغه چا د وژلو اجـازه وه، چې 

ورتـه دښـمن ښـکارېده.
لـه بـده مرغه چـې اوس زمونږ په هیواد 
کـې پـردي کـه دښـمن وي، نـو راتـه 
نرمـه خنـدا، د هغوى احرتام او د ادب 
پـه چـوکاټ کـې ورسره خربه کـول، د 
لـوړ تمـدن او تهذيب نښـه ګڼل کېږي 
او خپلـو تـه لـه قهـره رېږدېدل، سـخته 
خربه کـول، کـه خبره يـې نه منلـه، نو 
غيرت  د شـهامت  کـول  وار  وربانـدې 
او شـجاعت نښـې ګڼـو. پـه دوه اړخیـز 
د  زمونـږ  تضـاد  ډول  دغـه  کـې  چلـن 

بدبختـۍ لاملونـه دي.
د افغانانـو هغـه ځانګړتیـاوې، هغـه د 
او مشـورو  ناغـو  پرېکـړو،  جرګـو مرکـو 
سـپېڅلي دودونه چې له نـورو تمدنونو 
څخـه د افغانانـو د امتیـاز نښـې ګڼـل 
کېـدې، د تېـرو څـو لسـيزو جګـړو پـه 
دوران کـې  د خپلـو پرديپالـو مشرانـو 
لخـوا پـه ټوليیـزه توګـه لـه منځـه يوړل 

. شول
پخـوا به کـه د قومونـو، کليو او سـيمې 
د خلکـو تـر منځ سـخته جګړه ونښـته، 
يـوه تـورسرې ښـځه بـه د دواړو خـواو 
يـوه  ټکـري  )د  پلـو  منـځ ودرېـده.  تـر 
څنـډه( بـه يـې ونيـوه. کوم پير سـيد او 
يـا بـل  روحـاني شـخصيت بـه منځتـه 

راغـى. غـږ بـه يـې وکـړ چـې سـنګرونه 
خـالي کـړئ. دواړو خـواو بـه سـنګرونه 
خـالي کړل. تيږه به کېښـودل شـوه. د 
پرېکـړې تـر اعالن پـورې بـه چـا خبره 
ماشـوم،  کـولاى. ښـځه،  نشـواى  هـم 
سـپين ږيـرى حتى که سـخت دښـمن 
سره بـه ښـځه روانـه وه، نـو د ښـځې د 
احرتام لپـاره دښـمن هـم چـا نـه واژه. 
لـه وژل کيـدو وروسـته به د دښـمن په 
جسـد څـادر اچـول کيـده چـې مرغان 
بـاسي.  ونـه  سرتګې  څخـه  مـړي  لـه 
کـه به کـوم دښـمن پـه پورتنيو مـواردو 
بانـدې عمـل ونه کړ، سـخت بې غيرته 
بلـل کېـده او د سـولې په مهـال به يې 

پـور ډېر لـوړ و.
سـولې ته د کبرجن او يا زورور دښـمن 
رضـا کـول بـه د هغـه کـور تـه د قـران 
کریـم پـه وړلو، له بې پـرې مشرانو سره 
د عـذر لپـاره د ښـځو، يـا د کـوم منـل 
شـوي روحاني شـخصيت په بېولو او يا 
هـم په ناڅاپـي توګه د مطلـق ناخبري 
پـه حال دښـمن ته د تـورسرې د ټکري 
د پيڅکـې پـه غوټه کولو اسـانه کيدله.

اوس د تيرو څلـورو لسـيزو پـه دوران 
کـې هغـه دودونه عمـداً له منځـه لاړل 
او ځـاى يـې د ځنـګل قانـون ونيـو. نـه 
پـه ښـځو صرفـه کيـږي، نـه ماشـومان 
ږيـري  سـپين  نـه  دي،  خونـدي 
مصئونيـت لـري، نـه هم نور سـپيڅلي 
دودنـه را پاتـې شـول. تعجـب ده نيول 
رحمانـه  بـې  ډېـره  پـه  دښـمن  شـوى 
توګـه وژنـو او ويډيـو يې خپـروو. اخر له 

مونـږ څخـه څـه جـوړ شـول؟
حکومـت او حکومـت پلوي سياسـتوال 
خپـل  پـردي  پـورې  هغـو  تـر  مـو 
افغانسـتان  پـه  چـې  ګڼـي  محسـنان 
کـې د واشـنګټن د دفـاع خربه کـول 
ويـاړ ګڼـي او په واک کـې د پاتې کېدو 

د حمايـت پـه برخه کې ورتـه عذرونه او 
زارۍ کوي. د تېرو شـلو کلونو د لاسـته 
راوړنـو د خوندیتـوب پـه بانـه امریکا ته 
د پاتـې کېـدو او يا هم پـه بله اصطلاح 

د مسـوولانه وتلـو مشـورې ورکـوي.
زمونـږ د نيمګړتيـاوو وروسـتۍ څرګنده 
بېلګـه دا ده چـې طالبـان لـه امریـکا 
کـې  خربو  مياشـتو  اتلسـو  پـه  سره 
نهايـي هوکـړې تـه ورسـيدل؛ خـو لـه 
خپلـو وروڼـو سره دا دي تقریبـاً اتلسـو 
مياشـتو کـې لا تر اوسـه هـم مذاکرات 
نـه دي پيـل شـوي. حکومتي لـورى تر 
هرچـا زياتـه سـتونزه لـه طالبانـو سره 
لـري او طالبانو جګړو تـه زور ورکړى او  
ارګ تـه د ننوتلـو سرټمبـه تـوب تـه يې 

ملاتړلـې ده.
پـه  خليلـزاد  د  چـې  ده  دا  خلاصـه 
مرشۍ لـه طالبانـو سره د مذاکراتو په 
درشـل کـې له ليک شـويو بېځايه ژمنو 
رانيولـې د امریـکا د لوړپـوړو چارواکـو 
د  کابـل  د  څرګندونـو،  متزلزلـو  تـر 
او  مسـئلې  تـر  سـاتلو  د  ډګـر  هوايـي 
پـه دې وروسـتيو کـې د ناټـو عمومـي 
د  چـې  پـورې  اظهاراتـو  تـر  منشي 
افغانسـتان د راتلونکـي پـه تـړاو ډاډه 
نـه دی، داسـې ښـکاري چـې امریـکا 
يـوازې د خپـل ولـس د غولولـو لپـاره 
لـه  چـې  کـوي  څرګندونـې  داسـې 
حقایقـو سره سـمون نـه خـوري.  مونـږ 
خپلـه سره وژنـو او خپلـه خپـل هېـواد 
ورانـوو. د سـولې لپـاره پـه قېمـت نـه 
وياړلـې  پـه  وژل  بـل  يـو  د  جوړيـږو. 
لهجـه اعلانـوو. د سـولې لپـاره غونډې 
ورکـولاى  شـعارونه  شـو،  جـوړولاى 
شـو، خربې کـولاى شـو، خـو قربـاني 
نـه ورکـوو. ولسـمشر د هـوا پـه نييل 
سـپور دی. د ځمکـې پـه مـخ پـه خـورا 
تيـزۍ سره رامنځته کيدونکي بدلونونه 

نـه وينـي. هـره ورځ د څـو ولسـوالیو د 
سـقوط خبرونـه خپرېږي، خـو نوموړی 
طالبانـو تـه مخاطب کيـږي وايي چې: 
کـه سـوله ونـه کـړي سـخت بـه وځپـل 
شي او حکومـت د هيڅ ډول نوښـت په 

فکـر کـې نـه دی.
طالبـان کاذب غـرور نيـولي دي. فکـر 
کـوي چـې پـه جګـړه ارګ ته رسـيدلى 
شي، خـو دومـره دقيقه محاسـبه نشي 
نظـام  د  نيـول،  ارګ  د  چـې  کـولاى 
پاشـل او حکومـت کـول توپيرونه لري. 
راغيل  لاسـته  لـه  هـم  قـوت  درېيـم 
اخیسـتنې  ګټـه  پـه  څخـه  فرصـت 
وارخطايـي جـوړولاى او پـه نظـام کـې 
ګـډوډي جـوړولاى شى، چـې پـړه بـه 
يـې تـر ډېـره حـده د طالبانـو پـه غـاړه 
تـه  هېـواد  ټـول  يـې  بـه  زيـان  او  وي 

رسـيږي.
جوړولـو  هیـواد  د  زمونـږ  پـردى  هيـڅ 
څـوک  هـم  نـه  او  راغلـی  دی  نـه  تـه 
مونـږ تـه هيـواد جـوړوي. اوس دار او 
او  جـوړول  معاملـې  او  تعامـل  مـدار، 
رغـول، راکـړه او ورکـړه، مرسـته او پـور 
کـې  چـوکاټ  پـه  ګټـو  اړخیـزو  دوه  د 
ډېـرې  قيمتـي  درنـې  مونـږ  کيـږي. 
زيرمـې، جيوپوليتيک او جيواکانوميک 
امکانـات لـرو، چـې د دوه اړخیـزو ګټـو 
او  علمـي  اقتصـادي-  پـه  بنسـټ  پـر 
تخنیکـي برخـو کـې د نـړۍ لـه خـورا 
بډايـه هېوادونـو سره معاملـې وکـړو، په 
هسـکه غـاړه د عـزت او وقار ژونـد وکړو 
او خيرات غوښـتل پرېـږدو. البته دا هر 
څـه هغه وخت ممکـن کيږي چې مونږ 
لکـه د پخـوا پـه شـان پـه خپلمنځـي 
جګـړو کـې د بوختيـاوو پرځـاى خپلـو 
سـتونزو تـه پـه خپلـه د حلالرې پيـدا 
کـړو، لـه مخالـف ورور سره مشرتکات 
ولټـوو، لـه جګـړو څخـه سـوله مقدسـه 
وګڼـو، لـه نړيوالـو او خپلـو وروڼـو سره 
او  پـه سـوله کـې د سـولې، همغـږۍ 
همـکارۍ پـه فضـا کـې د ژونـد کولـو 

ولټـوو. لارې چـارې 

له افغانسـتانه د نړیوالـو ځواکونو له وتلو 
وروسـته د حامـد کـرزي نړیـوال هوايـي 
دغـه  او  خوندیتـوب  د  امنیـت  د  ډګـر 
راز د افغـان ځواکونـو د روزنـې پـه تـړاو 
اندېښـنې مـخ پـر ډېرېـدو دي. د ناټـو 
امنیتـي مسـایلو  نـورو مهمـو  مشرانـو د 
خپـل  د  کـې  افغانسـتان  پـه  ترڅنـګ 
نظامـي حضـور د پـای تـه رسـولو او دغه 
راز د یـاد هېـواد د امنیتـي وضعیـت پـه 

تـړاو هـم خربې وکـړې. 
کـه څـه هـم د ناټـو دې سرمشریـزې تـه 
نـه  څـوک  اسـتازولۍ  پـه  افغانسـتان  د 
وو ور بلـل شـوي، خـو یـاد سـازمان پـه 
افغانسـتان کـې د خپـل نظامـي حضـور 
لـه پـای تـه رسـولو وروسـته هـم لـه دغه 
هېـواد سره د مـالي همکاریـو ډاډ ورکـړ.  
د ناټو عمومي منشي ینس سـټولټنبرګ 
د یـاد سـازمان دې سرمشریـزې غونـډې 

تـه د خربو پرمهـال وویـل چـې دوی لـه 
بوخـت  خربو  پـر  سره  متحدینـو  خپلـو 
دي، ترڅـو پـه افغانسـتان کـې د خپـل 
نظامي حضور له پای ته رسـولو وروسـته 
کـرزي  هـم وکـولي شي چـې د حامـد 
نړیـوال هوايي ډګـر امنیت خوندي کړي 
او دغـه راز لـه یـاد هېـواد څخـه بهـر د 
افغـان ځواکونو د روزنې او سال مشـورې 

پروسـه پرمـخ بوځي. 

کـې  افغانسـتان  »پـه  وویـل:  نومـوړي 
رسـولو  تـه  پـای  لـه  حضـور  نظامـي  د 
وروسـته مـوږ لـه دغـه هېـواد سره مـالي 
مرسـتو تـه دوام ورکـوو، دغـه راز مـوږ لـه 
خپلـو متحدینـو، امریـکا او ترکیـې سره 
پـه ګـډه کار کـوو، ترڅـو د کابـل نړیوال 
پـه  امنیـت خونـدي کـړو،  هوايـي ډګـر 
افغانسـتان کې د ډيپلوماټيک حضور په 
موخـه دا زمـوږ او د ټولـې نړیوالې ټولنې 
لپـاره اړینـه ده، ترڅـو هلتـه خونـدي او 

فعـال نړیـوال هوايـي ډګـر ولـرو«. 
ولسـمشر  امریـکا  د  مهـال  ورتـه  پـه 
جوبایـډن هـم دې سرمشریـزې ته د وینا 
پـر مهـال ډاډ ورکـړ، چـې په افغانسـتان 
ایالتونـو لـه نظامـي  کـې بـه د متحـده 
حضـور وروسـته، امریـکا لـه یـاد هېـواد 
سره خپلـو مـالي همکاریـو او دغـه راز د 
افغـان ځواکونـو د روزنـې بهیـر تـه دوام 

ورکـوي. 
ځواکونـه  »زمـوږ  کـړه:  زیاتـه  بایـډن 
بېرتـه خپـل کـور تـه راسـتنیږي، خـو پـه 
ډيپلوماټیـک  قـوي  خپـل  افغانسـتان 
افغانانـو  لـه  ورکـوو،  دوام  تـه  حضـور 
برخـو  برشي  او  اقتصـادي  پـه  بـه  سره 
کـې زمـوږ مرسـتې او دغـه راز د افغـان 
ځواکونـو د رزونې ماموریـت دوام وکړي، 
مـوږ پـه دې برخـه کـې خپلـو متحدینـو 
تـه هـم هرکلی وایـو، خـو ډاډ ورکوو چې 
افغانسـتان بـه بیـا د ترهګـرو پـه خوندي 

بدلېـږي«.  نـه  پټنځـای 

ادارې  چلنـد  هوايـي  ملکـي  د  بلخـوا 
ویانـد نعیـم صالحـي بیا وايـي چې دوی 
د بهرنیـو ځواکونـو له حضور او مسـتقیم 
لـري  پـوره چمتووالـی  هـم  پرتـه  ملاتـړ 
هوايـي  نړیـوال  کـرزي  حامـد  د  ترڅـو 
ډګـر ټولـې هغـه چـارې پـه عـادي ډول 
پرمـخ بوځـي، چـې د دوی اړونـد دي. د 
افغانسـتان د ميل امنیـت شـورا هم ډاډ 
ورکـوي چـې د بهرنیـو ځواکونـو لـه وتلـو 
وروسـته بـه د هېـواد هوايـي ډګرونـه د 
نړیوالـو پـه ملاتـړ فعـال وي او دغـه راز 
بـه د افغـان ځواکونـو د روزنـې او سال 

مشـورې پروسـه هـم دوام کـوي. 
خـو عـام افغانـان بیا نیوکه کـوي، چې د 
بهرینـو ځواکونـو لـه وتلو وروسـته نړیوال 
ټولنـه د افغانسـتان د امنیتـي وضعیـت 
خلاصـوي  ځـان  مسـوولیت  لـه  اړه  پـه 
سـفارتونو  او  وګـړو  خپلـو  د  یـوازې  او 
کـرزي  حامـد  موخـه  پـه  خوندیتـوب  د 
خوندیتـوب  پـر  ډګـر  هوايـي  نړیـوال 

کـوي.  ټينـګار 
دا پـه داسـې حـال کـې ده چـې پـه دې 
وروسـتیو کـې لـه افغانسـتانه د بهرنیـو 
ځواکونـو لـه وتلـو سره جوخـت د حامـد 
کـرزي نړیـوال هوايـي ډګـر د امنیـت په 
کـه  دي.  شـوي  ډېـرې  اندېښـنې  تـړاو 
څـه هـم ترکیـې د دغـه هوايـي ډګـر د 
مدیریـت او امنیـت د تامیـن مسـوولیت 
تـه ټټـر وهلـی، خـو طالبانـو بیـا لـه دغه 
کار سره کلـک مخالفـت ښـودلی دی.  

د کابل په لوېديځ کې د وروستيو بريدونو موخې څه دي؟
ليکنه: عبدالوحيد وحيد	

د افغان پلاوي له حضور پرته د ناټو سرمشریزه ؛ 
سټولټنبرګ: د نظامي حضور له پای ته رسېدو وروسته هم له 

افغانستان سره خپلو مرستو ته دوام ورکوو  

ماشومانو د 
د بریا یو مهم راز دا دی چې مور او پلار 
د خپلو ماشومانو پر ځان د باورۍ حس 
پيدا کولو کې ډېر زيات مهم رول لوبوي. 
له ماشومانو سره په نرمه او مهربانه لهجه 
خبرې وکړئ. د خپل ماشوم احساساتو 
او نظرونو ته ارزښت ورکړئ. کله چې د 
خپل ماشوم خوشحالیو او خپګان ته نه 
متوجې کیږی او کوم غبرګون نه ښیی، 
د  او  نیسی  نه  احساسات جدي  هغه  د 
هغه په اړه چندانې توجه نه کوی؛ بیا په 
بریا  د  ماشومانو  خپلو  له  کې  راتلونکي 
هېڅ تمه مه کوئ. ځکه تاسې یې ان د 
ژوند په لومړیو کې روحیه، جرئت، ذهن 
کوښښ  دي.  کړي  محدود  غوښتنې  او 
وکړئ چې له دې او دېته ورته کړنو ځان 

وساتئ.
خپل ماشوم ته احترام ولرئ، په دې مانا 
چې خپل ماشوم ته مو ارزښت ورکړئ او 
هغه ته په ستایل شوو الفاظو غږ وکړئ. 
هیڅکله هم د دې کوشش مه کوئ چې 
ووهی.  ملنډې  پرې  او  ورټی  مو  ماشوم 
هېچا ته هم د دې اجازه مه ورکوئ چې 
ملنډې  پرې  هم  یا  او  ورټي  مو  ماشوم 
لا  چې)ته  جملې  داسې  حتا  ووهي، 
د  ستاسې  شي  کولای  هم  یې(  ماشوم 
رټلو سبب وګرځي.  د ماشوم  د  ماشوم 

که  کیږئ،  ملاتړي  مه  ډېر  حده  له  مو 
مو د ماشوم له حده زیات ملاتړي شی، 
شاید داسې احساس وکړي چې دی ډېر 
کمزوری دی، هڅه وکړئ چې د هغه هر 

څه په هغه پورې وتړئ.
د دغه کتاب لیکوال وايي، ماشوم مو له 
نورو سره مه پرتله کوئ. حتی ماشومان 
مو په خپل منځ کې هم مه پرتله کوئ، 
چې  کیږي،  لامل  دې  د  کار  دا  ځکه 
ماشومان مو پر ځان باور له لاسه ورکړي.

توجو  غور سره  په  مو  ته  ماشوم خبرو  د 
وکړئ او د هغه پوښتنې ځواب کړئ، دا 
له  ډېروي.  ارزښت  ځان  د  ته  دوی  کار 
ډډه  څخه  ورکولو  سزا  او  تهدید  فزیکي 
تهدیدولو  وهلو،  ورکولو،  سزا  په  وکړئ، 
د دې سبب ګرځي چې  نورې لارې  او 
باور  ځان  خپل  په  مو  ماشوم  ستاسو 
هېڅکله  همدارنګه  او  ورکړي  لاسه  له 
نورو  داسې  او  بلا  سپي،  په  ماشوم  مو 

ډاروئ. مه  څیزونو  او  حیواناتو 
هڅول، ستاینه او انعام ورکول هیڅکله 
هم له یاده مه باسئ، هڅه وکړئ کله مو 
چې ماشوم یو ښه کار تر سره کړي، هغه 
وستایئ او بیا یې هم د داسې کار لپاره 
وهڅوئ او که کولای شی هغه ته انعام 

ورکړئ.

نه ډډه  او لارې ښودلو  ډېر نصیحت  له 
په  نظرونه  خپل  هم  هیڅکله  او  وکړئ 
تحمیلوئ،  مه  باندې  ماشومانو  خپلو 
ځکه چې دا کار مو د ماشوم په ځان باور 

کموي.
په  چې  لارې  نورې  ورته  دېته  او  دا  که 
دغه کتاب کې یې په تفصیل سره یادونه 
شوې ده، عملي کړئ، پرته له شکه چې 
ښه  یو  او  بریالي  به  ماشومان  ستاسې 

ولري. به  راتلونکی 
پر  کتاب  یاد  شي  کولای  مینه‌وال 
لویو  نورو  له  ښار  د  سربېره  اکسوس 
تر  قېمت  مناسب  په  هم  کتابپلورنځیو 

کړي.  لاسه 

ستاسې ماشوم هم بریالی کېدای شي
اکسوس کتابپلورنځی

  
د کـتـــاب خبــرې

پر دې باید بحث وشي، چې د دغه کار امکان او احتمال باید له احتماله لرې ونه ګڼل 
شي. د لویدیځ جرمني خلکو ته د دوی په ژوند کې د ختیځ او لویدیځ جرمني د بېرته 

یو ځای کېدو احتمال ناممکن ښکارېده.
دا کټ مټ هماغسې ده، چې زه اوس د یوه متحد او خپلواک کشمیر په اړه خبرې 
نامحبوبه  یوه  کې  هند  توګه  ځانګړې  په  او  هېوادونو  دواړو  په  دا  چې  پوهېږم،  کوم. 
مسئله او دا راز ستره سیاسي او له احساساتو ډکه موضوع ده. پاکستان له دې پرته ۷۰ 
کاله ژوند کړی، خو هند یې نشي کولی، خو څنګه به قناعت ورکړې؟ ما د امان الله 
خان خبره وکړه. په دې خواشینی یم، چې د ازادۍ په اړه مو د هغه افکارو ته پوره وخت 
ورنه کړ. اوس زما ارزونه دا ده، چې د دواړو خواوو او په ځانګړې توګه د پاکستان د اړخ 
یا ګڼ کشمیریان به وايي: »پاکستانه ستاسې فکر څه دی؟ له تاسې دواړو  اکثریت 

نور ماړه شوي یوو؛ دواړه ساده یاست، موږ خپلواکي غواړو!« خو دا کار امکان نه لري.
که دا احساس موجود وي، نو ولې جګړه ییزه لوبه وشي. راځئ په دې هم فکر وکړو، 
چې که ازاد کشمیر موجود وي، نو د چا په خوا به درېږي، د هند که د پاکستان؟ که 
د دواړو ترمنځ به راغوړېږي. له تېرو اوویا کلونو راهیسې دوی په هند کې دي. ښايي 
ووايي، چې له هند سره مو ډېرې ستونزې ګاللې دي، راځئ وګورو پاکستان سره څنګه 

وخت تېرولی شو.
خو که دا د نړیوالې توطیې په مرکز بدل شي؟ پر دغو ټولو مسایلو باید بحث وشي. کله 
چې بحث او مذاکرات پیل شي دغه ټولې پوښتنې او نظریات به ورسره را وغوړېږي. یوه 
ورځ به راشي، چې نه به اسلام‌اباد او نه نوی ډیلی د دغه حقیقت پر وړاندې مقاومت 

وکړای شي.
دولت: خو د اکهنډ بهارت په اړه زما نظر بل ډول دی. د ده وړاندیزونه هم منم. د دواړو 
پنجابونو ترمنځ اتحاد یا فدراسیون، آیا دا تصور کولای شئ؟ مهاراجا اماریندر سېنګ 
له لاهوره واک چلاوه؟ هغه د یوه پوځي په توګه په دې خواشینی و، چې هند ولې په 
۶۵م کال کې لاهور ونه نیوه. نن به هغه د لاهور د نیول کېدو لپاره نور احساساتي او 

عاطفي عوامل درلودل.
دورانی: د جناح خوبونه پوره نه شول، خو ویې ویل؛ که د معاملې پایله همدا وي، نو 
راځئ وبه یې منو. نو د ستر هند والا به هم اوس وايي، چې موږ داسې څه نه غوښتل، 

خو اوس چې شوي، نو راځئ قبول یې کړو*. دا کار له امکانه لرې هم نه دی.
چې  ننګولي،  هنديان  مقابل  ځینې  خپل  کې  دوره  په  لېونتوب  همدغه  د  خپله  ما 
پاکستان د تجزیې بېرته راګرځولو او موږ سره یو ځای کېدو ته چمتو دی او په دغه کار 
سره له دننه هند د نابودۍ لور ته بیایوو. هغوی به ویل د ستر هند له دکتورین څخه 
یې مطلب دا کار نه دی. دوه کسان ښايي ورته نظر ونه لري. په هر صورت، معمول 

عقلانیت دا نه دی، چې ته هر هغه څه ته ورسېږې، چې غواړې یې.
په هر حال، د اکهنډ بهارت په اړه د دوی نظر څه دی؟

سېنها: اکهنډ بهارت له ایران څخه تر اندونیزیا غځېدلی دی.
دولت: یو نوی هندي خلافت.

دورانی: بېچاره داعش د خراسان د خلاف خوبونه ویني، خو هغه ته نه رسېږي. تاسې 
یې هم غواړئ او تمه لرئ چې دې هیلې ته به ورسېږئ. سوریه او عراق هم.

دولت: په دې ډول موضوعاتو ملګرو ملتونو کې بحث کېږي، چې یوه په کې بلاخره 
وویل، چې د سرحداتو د بدلون ملاتړ باید ونشي.

ښه خبره دا ده، چې مشرف او ډاکتر منموهن سېنګ په دا راز مسایلو بحث کړی دی. 
ښايي مشرف به نور دلایل درلودل، خو ویې ویل چې اوس د سرحداتو تغیر ناممکن 
په  د محتوا  بحث  د  د هغوی  دورانی:  ومنله.  منموهن سېنګ هم ورسره  ډاکتر  دی. 
اوږدو کې د سرحداتو د  په  تاریخ  د  په حقیقت کې  بحثونه کېږي، خو  اوس هم  اړه 
تنظیم نظریه شته ده. همدا درې کاله وړاندې د اوکراین داخلي پولې بدلې شوې، چې 
کریمیا ترې بهر پاتې شوه. هېڅوک نه پوهېږي، چې په نږدې ختیځ کې به پولې چیرته 
وي. بنګله دېش له یاده مه وباسئ. د سیکیم نړیوالې پولې له منځه ولاړې. که ادعا 
وکړو، چې دې کار ته اجازه نه ورکوو، دا معقوله نه ده. سرحدونه بدلېږي.  دوام لري...

د جاسوسۍ پېښلړ
RAW,ISI

او د سولې وهم

لیکوالان: اې. اېس دولت، اسددورانی او ادېتیا سېنها
ژباړن: د اکسوس د ژباړې بورډ

اوومه برخه
د اکهنډ بهارت )ستر هند( کنفدراسـیون دکتورین

ټولو  تر  لپاره  قوت  د  حافظې  د  لیکل 
ګټوره لاره ثابته شوې ده. څیړونکي وايي، 
لري  عادت  لیکلو  د  قلم  په  چې  هغوی 
قوي  يې  لیکل کوي، حافظه  په لاس  او 
ته  او په ورځني ژوند کې ښه مخ  کیږي 
قلم  خپل  په  څه  یو  موږ  چې  کله  ځي. 
لیکو، د ژبې او زهن تر منځ یو قوي تړاو 
لیکلي  څخه  موږ  له  او  کیږي  ته  رامنځ 
څیزونه نه هېرېږي. دا چاره په اوږدمهال 

کوي. قوي  حافظه  زموږ  کې 
څیړنې ښيي چې زموږ ذهن په یوه وخت 
نه  قابلیت  تمرکز  د  کارونو  زیاتو  په  کې 
لري. که موږ چیرته په یوه وخت کې ډېر 
کارونه تر سره کوو، نو پر یوه هم تمرکز نه 
شو کولای. ښه خبره دا ده، چې په یوه 
وخت کې ټوله توجه او پاملرنه هماغه یوه 

کار ته راټوله شي.
لپاره  اوږدمهال  د  یو څه  که غواړی چې 
په ذهن کې وساتی او د حافظې د قوي 
والي لپاره کار وکړی، نو شته مالومات په 
اړوندو ګروپونو او ډلو وویشئ. د بېلګې په 
ډول، غواړی د خپل بانک اکونټ او یا هم 
د چا د ټلېفون نمبر په یاد ولری، نو هغه 
په څو برخو وویشئ، ویې لیکئ؛ په خپله 

مو په ذهن کې پاتې کیږي.
مطالعه  زیاته  چې  شته  کسان  داسې 
کوي او په ځان باندې نهایت زیات فشار 
راولي؛ خو ښه پایله نه ورڅخه اخلي، په 
کسان  نور  ځینې  چې  کې  حال  داسې 

بیا پرته له دې چې وخت یې زیات ضایع 
شي او یا هم په ځان باندې زیات فشار 
له  او  رسیږي  ته  موخې  خپلې  راولي، 
هدف  څه  یې  چې  څخه  کولو  مطالعې 
او  راوړي  یې لاسته  اسانۍ  ډېره  په  وي، 

یې. یادوي 
کیفیت  کمیت  تر  لپاره  کولو  مطالعې  د 
ډېر مهم دی او هر محصل یا زده کونکی 
باید د مطالعې کولو په لارو چارو باندې 
بلد وي، څو په ازموینه کې پرته له زیات 
په  او  راوړي  لاسته  پایله  ښه  څخه  فشار 

واخلي. ازموینه کې ښې نمرې 
چارو  لارو  داسې  د  کې  مقاله  دې  په 
په مټ یې کولای  یادونه شوې ده، چې 
او تر څنګ  شی د حافظې د قوي کولو 
یې د مطالعې کولو او پرته له زیات فشار 
څخه د یوڅه یادولو کې ترې ګته واخلئ.

۱- له ازموینې مخکې پلي وګرځئ
د  کول  ورزش  چې  ده  ښودلې  څېړنو 
حافظې په قوي کولو کې مهم رول لري او 
مغز په فعالیت باندې راولي. د دایلینوي 
پوهنتون ښوونکي )چار هیلمین( د خپلو 
له  چې  ده،  ښودلې  کې  ترڅ  په  څېړونو 
ازموینې څخه مخکې ۲۰ دقیقې ورزش 
په  سره  تاسو  له  چې  شي  کولای  کول 

وکړي. مرسته  کې  ازموینه 
۲- مطالعه په لوړ غږ سره وکړئ

د  لږ  به  سره  کار  دې  په  چې  ده  سمه 
کار  دا  خو  شی،  ښکاره  شان  په  لیوني 

مطالب  کله چې   وکړئ،  یو ځل  حتمن 
په لوړغږ سره مطالعه کوی، ذهن کې مو 
پاتې کیږي، خو په یاد ولرئ چې هېڅکله 
دا چاره په ګڼه ګوڼه کې مه تر سره کوئ، 

ارامه وي. باید  ځای مو 
د دې پر ځای چې څو څو ځله یو کتاب 
مطالعه کړی، یو ځل یې په لوړ غږ سره 
په ارام ځای کې ووایاست، خپله به درته 

شي. معلومه 
۳- ځان ته مو ډالۍ ورکړئ

ځان ته مو له مطالعې کولو وروسته ډالۍ 
ورکړئ او له ځان سره دا ووایاست، چې د 
تېرې ورځې په پرتله مو نن مطالعه ډېره 

ګټوره وه.
ډېری خلک په خپل کار کې دومره بوخت 
وي، چې ان خپله ډوډۍ او چای هم په 
او سترګې له خپل کار  خپل میز خوري 
څخه بل لوري ته نه اړوي. که تاسې هم 
دا عادت لری، نو دا کار مه کوئ. له خپل 
کار څخه د یو څه وخت لپاره دمه واخلئ. 
ستاسې  هم  دمه  دقیقې  پنځه  حتی 
ذهني ځواک غښتلی قوي او د مالوماتو 

په یاد راوړولو کې مرسته درسره کوي.
۴- خپله زده کړه نورو ته وښيئ

تنها  یو  په  وي،  نه  درسره  بل څوک  که   
له ځان سره داسې  او  ځای کې کېنئ  
فکر وکړئ، چې ډېر زده کوونکي ستاسو 
خبرو ته غوږ دي او هغه څه چې مو یاد 
کړي، هغوی ته یې ووایاست. دا چاره د 

ساتلو  یاد  په  لپاره  وخت  ډېر  د  مالوماتو 
کوي. مرسته  کې 
۵-  نقاشي وکړئ

چې  ده  دا  لاره  غوره  ټولو  تر  بله  یوه 
سره  نقاشۍ  په  وکړئ،  نقاشي)رسامي( 
ستاسو حافظه په حرکت کې  راځي، په 
د  چې  شی  کولای  هم  کې  وخت  دې 

ونیسئ.  چمتووالی  مو  لپاره  ازموینو 
۶- ټولنیزې رسنۍ د مطالعې په وخت 

کې مه کاروئ
 ممکن داسې څه په مخ درشي چې په 
په  شي،  ګډوډ  حالت  روان  مو  سره  هغه 
بیا نه  دې وخت چې فکر مو ګډوډ شو، 
بلکې  کولای،  نشی  مطالعه  چې  یوازې 

نشی.  هم  یې  یادولی 
۷ - داسې فلمونه وګورئ چې د درس 

د موضوع اړوند مو وي 
داسې مستند فلم چې ستاسو د موضوع 
سره  تاسو  له  فلم  دا  وګورئ.  وي،  اړوند 
ازموینې  ډېره مرسته کوي چې د خپلې 

ونیسي.  تیاری  ښه  لپاره 
۸- کله چې مطالعه کوی باید تر څنګ 

یې ارام هم وکړئ 
کله چې مو مغز کار کوي، اړینه ده چې 
په منظم ډول سره ارام وکړئ څو لا ډېر 

څه په ذهن کې ځای پرځای کړی.
په منظمه توګه باید له ۴۵ دقیقو څخه تر 
۵۰ دقیقو پوره یوڅه ارام وکړئ او د یادولو 
ده که چېرته سستي وکړی او زیات وخت 
یا هم د یوڅه په یادولو  او  په درس ویلو 
کې پاتې شی، بیا مو فکر خرابېږي چې 

دا وخت بیا نشی کولای څه یاد کړی. 
۹-  د مطالعې کولو ځای مو بدل کړئ 

انسان داسې جوړ شوی دی چې یو څه 
په  بېلګې  د  کیږي.  عادت  ژر  ډېر  سره 
توګه، په کتابتون کې مو یوه د خوښې وړ 
څوکۍ شته ده، خو کله چې د مطالعې 
ځای بدلوی، شاید په هغه ځای کې بل 
څوک هم وي او پر یوه کار اخته وي، چې 
له دې سره مو هم فکر ګډوډېږي او بیا نه 
شی کولی چې په ښه ډول مطالعه وکړی.

هم  اړیکې  ټولنیزې  ښې  او  پیاوړې 
ته قوت بښي. کوښښ  او ذهن  حافظې 
وکړئ چې له خلکو سره ښه راشه درشه 
ولری او له هغوی سره ښه سلوک وکړئ. 
دا چاره تاسې ته ذهني سلامتیا او قوي 

کوي. برخه  په  در  حافظه 

ژباړه: احسان الله کریمي

څنګه کولای شو خپله حافظه قوي کړو؟
همیانۍ اقتصاد

د اسعارو بیې

بېړنۍ شمېرې

امبولانس
112

پولیس
119 - 100

اتاترک روغتون
0202500312

ملالی زېږنتون
0202201377

وزیر محمد اکبر‌خان روغتون
0202301360

رابعه بلخي روغتون
0202100439

د کرونا روغتیایي مرکز
166

78.70

94.65

496

1065

11.60

109.10

Rp.

د امریکا ولسمشر جوبایډن روسیې ته 
خبرداری ورکړی، که ناوالني په زنداني 
حالت کې مړ شي، د روسیې او ټولې 
زیان  سخت  به  ته  اړیکو  ترمنځ  نړۍ 
ورسوي. کله چې په بروکسل کې د ناټو 
په مرکزي دفتر کې د خبري کنفرانس 
پر مهال د امریکا له ولسمشر جو بایډنه 
د روسیې د حکومت د سرسخته منتقد 
الکسي ناوالني د احتمالي مړینې په 
اړه پوښتنه وشوه، نوموړي یې په ځواب 
کې وویل: »که ناوالني مړ شي، دا به له 
روسیې سره د امریکا او ټولې نړۍ اړیکو 

ته زیان ورسوي«.
بایډن په خپلو خبرو کې زیاته کړه، چې 
که ناوالني مړ شي، دا به نور هم وښيي 
ته  حقونو  بشري  اساسي  روسیه  چې 
درناوی نه لري او دا به یوه لویه غمیزه 
چې  ده  کې  حال  داسې  په  دا  وي. 
تېرکال پر الکسي ناوالني د زهرو حمله 

شوې وه او د ده ملاتړو ویلي چې پوتین 
د دې حملې امر کړی و.

نوموړي دغه راز د روان کال په اپرېل 
نه  د  لپاره  ورځو   ۲۴ د  کې  میاشت 
خوړلو اعتصاب پیل کړ، خو اندېښنې 
مړ  لوږې  له  به  زیاتې شوې چې دی 
شي؛ ځکه ناوالني یو ځل ویلي وو، چې 
دی داسې ښکاري لکه یوازې هډوکي 

چې ورپاتې وي.

نوموړي دغه راز د اپرېل په ۲۳مه خپل 
اونۍ  تېره  او  ورساوه  ته  پای  اعتصاب 
کې  بند  په  بېرته  روغتونه  له  زندان  د 
خپلې خونې ته انتقال کړای شو. وړمه 
ورځ د خبري کنفرانس پرمهال د امریکا 
له ولسمشر جوبایډنه له پوتین سره د 
جنیوا د جون د ۱۶مې د سرمشریزې 
په اړه پوښتنه وشوه، خو بایډن يې په 
اړه مفصل ځواب ورنه کړ، خو نوموړي 

زیاته کړه چې له پوتین سره به د توافق 
برخې لټوي او په همدې حال کې به 
پر  متحدینو  د  هېواد  یاد  او  امریکا  د 
اړه  په  مخالفتونو  د  روسیې  د  وړاندې 

خبرداری ورکړي.
بایډن زیاته کړه: »زه به ولسمشر پوتین 
ته روښانه کړم چې داسې موارد شته 
چې موږ پکې له یو بل سره همکاري 
کولای شو، که دی وغواړي او که ونه 
غواړي چې همکاري وکړي او د سایبري 
امنیت او نورو برخو په اړه داسې چلند 
وکړي، لکه پخوا چې یې کړی، موږ به 

هم ورته غبرګون ښيو.«
بایډن، پوتین یو هوښیار او وړ مخالف 
د  به  دی  چې  ویل  ويې  خو  وباله، 
غونډې هر ډول پایله لومړی ارزوي بیا 
به ورباندې باور کوي. د هغه په خبره، 
د ناټو هېوادونو مشرانو هم ترې مننه 
غونډه  یې  سره  پوتین  له  چې  کړې 

تنظیم کړه.

مسکو ته د خبرداریو په دوام؛ 
بایډن: که ناوالني په زندان کې مړ شي، د روسیې او ټولې نړۍ اړیکې به سختې زیانمنې شي

عبدالله: واگذاری 
ولسوالی‌ها به طالبان پلان 

شده نیست

عبدالله عبدالله، رئیس شورای عالی مصالحه ملی، 
گفته است که واگذاری پی‌درپی ولسوالی‌ها از سوی 
نیروهای امنیتی به طالبان بخشی از برنامه منظم 
نیست و ادعاهایی مبنی بر این‌که گویا ولسوالی‌ها 
طبق یک برنامه به طالبان واگذار می‌شود، درست 

نیست.
با  نشستی  در  ملی  عالی مصالحه  رئیس شورای 
شماری از جوانان که از سوی نهاد فریدریش ایبرت 
باعث  متعدد  عوامل  که  است  گفته  شد،  برگزار 
می‌شود که نیروهای امنیتی ولسوالی‌ها و مناطق را 

رها کنند.
با این حال، او افزوده است: »با وجود این‌که سقوط 
را در میان مردم  پی‌هم ولسوالی‌ها، نگرانی‌هایی 
ایجاد کرده است، اما مردم از نیروهای امنیتی خود 
حمایت می‌کنند. می‌دانیم که شرایط ناگوار است، 
اما مسوولیت همه‌ ما است که بار سختی را بکشیم و 

از وضعیت موجود گذر کنیم.«
که  است  گفته  دیگر  جانب  از  عبدالله  عبدالله 
جمهوری اسلامی افغانستان و جامعه جهانی هم 
نظرند که معضل فعلی افغانستان راه حل نظامی 

ندارد، اما طالبان تا هنوز هم قناعت نکرده‌اند.
این در حالیست که در جریان دو ماه گذشته بیش 
از ۲۰ ولسوالی به دست طالبان افتاده است. سقوط 
پی‌هم ولسوالی‌ها باعث نگرانی مرده شده و در عین 
حال شائبه این‌که ولسوالی‌ها به صورت »برنامه‌ریزی 
نیز  می‌شود،  واگذار  طالبان  به  مشکوک«  و  شده 

وجود داشته است.

د تــازه شــمېرو لــه مخــې، پــه نــړۍ 
کــې پــر کرونــا ویــروس د اختــه کســانو 
شــمېر1۷۷میلیونه او ۱۵۵زره او ۷۵۳ 
کســانو تــه رســېدلی دی. دغــه راز د 
ــه  ــر دې مهال ــه ت ــه کبل ــروس ل ــاد وی ی
دری میلیونــه او ۸۲۹زره او ۳۴۷ کســان 
مــړه شــوي او لــه ۱۶۱میلیونــو ډېــر ترې 

ــدلي دي. ــه رغې بېرت
د یــادو شــمېرو لــه مخــې، د امریــکا 
متحــده ایالتونــه د دغــه ویــروس د ډېــرو 
ــه د  ــه اړخ ــو ل ــو او قربانیان ــو پېښ مثبت

ــواد دی. د  ــو مخکــښ هې ــر ټول ــړۍ ت ن
راپورونــو پــر بنســټ، پــه امریــکا کــې د 
دغــه ویروس مثبتې پېښــې ۳۴میلیونه 
او  رســېدلي  تــه   ۵۱۵ او  ۳۳۵زره  او 
۶۱۵زره او ۲۴۷ نــور امریکایــان تــرې 

ــوي دي. ــړه ش م
دغــه راز هنــد د ۲۹میلیونــه او ۶۱۷ زره 
ــړۍ  ــه د ن ــه اړخ ــو ل ــو پېښ او ۵۸ مثبت
دویــم، برازیــل د ۱۷میلیونــه او ۴۵۴زره 
او ۸۶۱ مثبتــو پېښــو پــه درلــودو سره د 
نــړۍ درېیم، فرانســه د پنځــه میلیونه او 

۷۴۱ زره او ۳۵۴ مثبتــو پېښــو لــه اړخــه 
د نــړۍ څلــورم او ترکیــه د پنځه میلیونه 
او ۳۳۶ زره او ۷۳ مثبتو پېښــو په درلودو 
سره د نــړۍ پنځــم هغــه هېــواد دی، 
ــې  ــرې پېښ ــروس ډې ــا وی ــې د کرون چ

پکــې ثبــت شــوې دي.
روســیه، برېټانیــا، ایټالیــا، ارجنټایــن او 
جرمنــي بیــا په ترتیــب سره شــپږم، اووم، 
ــه دي  اتــم، نهــم او لســم هغــه هېوادون
چــې د کرونــا لــه کبلــه ډېــر ځپل شــوي 

دي.

تازه شمېرې: په نړۍ کې د کرونا د مړو شمېر دری میلیونه او 

۸۲۹زره او ۳۴۷ کسانو ته ورسېد

ژونـــــد

په ۵۱ دقیقو کې د کرونا تشخیص

برتانوي ساینسپوهانو د داسې الارم جوړولو 
په  کې  دقېقو  څو  یوازې  چې  کړی  ادعا 
وایرس  کورونا  کې  خلکو  شته  کې  خونه 
تشخیصوي. په دې اړه د مېټرو ډاټ کو راپور 
نښلېدونکی  کې  چت  په  چې  راغلي  کې 
راپور  ده.  ورته  ته  الارم  لوګی  د  الارم  دغه 
کې همداراز راغلي چې دغه اوزار به مسافر 
وړونکو الوتکو، ټولګیو، دفترونو او نورو عامه 
ځایونو کې د وایرس د تشخیص په برخه کې 
مهم رول ولوبوي. دغه سېنسر کېمرج شایر 
فرم روبو ساینټفک له لوري جوړه شوې چې 
په پوټکي کې پیدا کېدونکو یا د ناروغ کس 
په تنفس کې شته کېمیاوي مواد تشخیص 
کوي. له دې وړاندې یوې څېړنې کې ویل 
مواد  کېمیاوي  دغه  سپي  چې  ول  شوي 
بوی کولو سره په کورونا وایرس اخته کسان 

په کره توګه دغه  اوزار  تشخیص کوي. دغه 
زنګ  خطر  د  او  تشخیصوي  مواد  کېمیاوي 
په توګه عمل کوي. دغه اوزار باندې د لندن 
سکول اف هایجین او ټروپېکل مېډېسن او 
او  دی  روان  ازمایښت  کې  پوهنتون  ډرهم 

لومړۍ پایلې يي مثبت دي.

د  خپل  شیاومي  کمپنۍ  چینايي 
کړه،  معرفي  ټکنالوژي  نوې  چارج 
چې ډېر کم وخت کې ځیرک موبایل 
د شیاومي کمپنۍ  ٪۱۰۰ چارجوي. 
د چټک چارجولو دغه ټکنالوژي ۲۰۰ 
دی،  شوی  نومول  چارج  هایپر  واټ 
چې یوازې ۳ دقیقو کې ۴۰۰۰ ملي 
امپیره وړتیا لرونکې بېټرۍ ٪۵۰ او ۸ 
له  چارجوي.   ۱۰۰٪ يې  کې  دقیقو 
دې سربېره، شیاومي کمپنۍ له چټک 
هم  څخه  ټکنالوژۍ  چارج  وایرلېس 

پرده پورته کړه. دغه ټکنالوژي له ۱۲۰ 
یوازې  او  واټ چارج څخه ملاتړ کوي 
امپیره  ملي   ۴۰۰۰ کې  دقیقو   ۱۵
وړتیا لرونکې بېټرۍ ٪۱۰۰ چارجوي. 
کمپنۍ  شیاومي  چې  ده  یادونې  د 
چارج  چټک  د  هم  وړاندې  دې  له 
دغې  وې.  کړې  معرفي  ټکنالوژۍ 
 ۱۰۰ د  کې  کال   ۲۰۱۹ په  کمپنۍ 
وروسته  هغې  له  او  چارج  چټک  واټ 
چټک  واټ  د ۱۲۰  کې  کال   ۲۰۲۰
چارج ټکنالوژي معرفي کړه. تېر کال 
يې همدا راز ۸۰ واټ چټک وایرلېس 
پورته  پرده  هم  څخه  ټکنالوژي  چارج 
کړه. د شیاومي کمپنۍ دغه ټکنالوژي 
د ځیرکو موبایلونو چارجولو په برخه کې 

ډېره اسانتیا رامنځته کوي.

۵

د شیاومي د چټک چارجولو ټکنالوژي

د راپورونو له مخې، په سومالیا کې د پوځ د روزنې یوه مرکز 
ځانمرګي بریدګر دننه شي چې درنه مرګ ژوبله یې اړولې 
ده. په دغه برید کې د مرګ ژوبلې په تړاو بېلابېل راپورونه 

خپاره شوي دي.
د سومالیا حکومت دوو حکومتي چارواکو رسنیو ته ویلي 
وژل  عسکر  شوي  جلب  نوي  کې ۱۰  برید  دغه  په  چې 
شوي او ګڼ نور ټپیان شوي دي.  خو د یاد هېواد یو وکیل 
عبدالرزاق عمر پر خپل ټویټر لیکلي دي ‌چې په دغه برید 
کې تر ۲۰ ډېر عسکر وژل شوي او لسګونه نور ټپیان شوي 

دي.
د سومالیا چارواکي دغه راز یاتوي چې دا برید په موګادیشو 
کې د نویو جلب شویو سرتېرو د روزنې په مرکز کې دننه 
شوی دی. دوی وايي چې بریدګر د پوځ جامې اغوستې وې 
او د روزنې پر مهال یې په ځان پورې تړلي بمونه چولي او 

درنه مرګ ژوبله یې اړولې ده.
د پوځ د روزنې یاد مرکز د سومالیا د یوه پخواني پوځي مشر 
جنرال عبدي کریم په نوم دی، چې په ۲۰۱۵ز کال کې په 
یوه هوټل کې د الشباب ډلې په برید کې ووژل شو. که څه 
که د دغه بریدو مسوولیت تر اوسه کومې ډلې نه دی منلی، 
خو تر دې وړاندې د دغه ډول بریدونو مسوولیت الشباب 

ډلې منلی دی. 

راپورونه: په سومالیا کې د پوځ پر 

یوه مرکز په ځانمرګي برید کې له 
۲۰ ډېر پوځیان وژل شوي

مسکو ته د خبرداریو په دوام؛ 
بایډن: که ناوالني په زندان کې مړ شي، د روسیې او ټولې نړۍ اړیکې به سختې زیانمنې شي


